
 
 
Vinnureglur vegna greiðsluþátttöku Sjúkratrygginga Íslands í sjúkraþjálfun,  
skv. 6. gr. reglugerðar nr. 721/2009. 
 
Heilbrigðisráðuneytið hefur sett reglugerð nr. 721/2009 um þjálfun (sjúkra-, tal- og iðjuþjálfun) sem 
sjúkratryggingar taka til og hlutdeild sjúkratryggðra í kostnaði við þjálfun.  
Samkvæmt reglugerðinni á sjúkratryggður, sem þarf á þjálfun að halda að mati læknis og þjálfara, rétt 
á allt að 25 skiptum í þjálfun á einu ári., þ.e. 365 dagar talið frá fyrsta meðferðarskipti. Sjúkratryggður 
getur einnig átt rétt á nauðsynlegri þjálfun umfram 25 skipti á einu ári. Skilyrði fyrir greiðsluþátttöku 
Sjúkratrygginga Íslands í slíkri framhaldsþjálfun er að Sjúkratryggingar hafi samþykkt umsókn um 
greiðsluþátttöku áður en framhaldsmeðferðin fer fram. 
 
Markmið þessara vinnureglna er að standa vörð um þá sjúklinga sem talið er að mest þurfa á þjálfun 
að halda og ekki geta sótt sambærilega þjónustu annað.  
 
Vinnureglum þessum er ætlað að tryggja að sjúklingar með mjög skerta færni njóti greiðsluþátttöku 
SÍ vegna nauðsynlegrar þjálfunar umfram 25 skipti á ári, sbr. 1. mgr. 6. gr. reglugerðar nr. 721/2009. 
Fyrst og fremst er um að ræða fötluð börn og fjölfatlaða einstaklinga, sjúklinga sem haldnir eru 
langvarandi sjúkdómum sem leitt geta til alvarlegrar færniskerðingar, þeirra sem nauðsynlega þurfa 
þjálfunar við í kjölfar aðgerða, veikinda eða slysa enda sé sjúkraþjálfunin nauðsynlegur þáttur í 
endurhæfingu þeirra og einstaklinga með fjölþætt vandamál þar sem sjúkraþjálfunin er nauðsynlegur 
hluti af endurhæfingarferli. Einnig er vinnureglunum ætlað að tryggja að þeir sjúklingar sem þurfa á 
sjúkraþjálfun að halda í heimahúsum til að geta útskrifast af sjúkrahúsi eða til að koma í veg fyrir 
innlögn á sjúkrahús eða stofnun njóti slíkrar þjónustu. 
 
Mat á færni: 
Þegar færni er metin skal nota stöðluð matstæki þegar þau eru til. Í fylgiskjali 1. er listi yfir matstæki 
sem hægt er að nota og bent á í hvaða sjúkdómstilvikum þau eiga við. Ef ekki eru til stöðluð matstæki 
sem henta við mat á vandamáli sjúklingsins skal stuðst við þætti úr ICF flokkunarkerfi (sjá vef 
Landlæknisembættisins og www. skafl.is). Þeir þættir sem eiga best við matið eru í kaflanum 
α!ǘƘŀŦƴƛǊ ƻƎ ǈłǘǘǘŀƪŀάΣ ǈΦŜΦ ƘǊŜȅŦŀƴƭŜƛƪƛΣ ŜƛƎƛƴ ǳƳǎƧł ƻƎ ŘŀƎƭŜƎǘ ƭƝŦΦ Bent skal á að aðrir þættir í ICF 
flokkuninni geta í einhverjum tilvikum átt betur við þegar meta á vandamál sjúklings og er það 
sjúkraþjálfara eða læknis að ákvarða það.  
Vandamál sjúklingsins er skilgreint og flokkað á 5 bila raðkvarða frá 0, ekki vandamál, upp í 4, alger 
skerðing, eftir því hversu mikið það takmarkar getu hans. Miða skal við raunhæfa getu einstaklingsins 
miðað við aldur og áhugasvið. Færniskerðingu skal einnig meta út frá sjúkraþjálfun og þeim 
meðferðarúrræðum sem sjúkraþjálfarar hafa. Nánari leiðbeiningar um þætti sem hafa skal til 
hliðsjónar og flokkun ICF á alvarleika einkenna eru í fylgiskjali 2. 
 
Ef einstaklingur er talinn ǾŜǊŀ ƳŜś αƳƛƪƭŀ ǎƪŜǊśƛƴƎǳά ǎŀƳƪǾŋƳǘ L/C (sjá fylgiskjal 2) eða þeim 
matstækjum sem notuð eru ætti hann að Ŧƭƻƪƪŀǎǘ ƳŜś αƳƧǀƎ ǎƪŜǊǘŀ ŦŋǊƴƛά.  
 
Skilyrði fyrir greiðsluþátttöku SÍ í meðferð umfram 25 skipti á 12 mánuðum. 
 

A. Annað eftirfarandi skilyrða þarf að vera uppfyllt: 
1. Sjúklingur er með mjög skerta færni, eða 
2. Sjúkraþjálfunin þarf að vera nauðsynleg vegna viðvarandi sjúkdómseinkenna eða 

nauðsynleg  til að koma í veg fyrir frekari færniskerðingu t.d. í kjölfar aðgerða eða 
afleiðinga langvinnra sjúkdóma. (Með viðvarandi sjúkdómseinkenni er átt við 
færniskerðingu sem ætla má að vari í a.m.k. 1 ς 2 ár). 



 
 
 
 

B. Sjúkraþjálfunin skal vera nauðsynleg vegna einhverra eftirtalinna þátta:  
1. Sjúkraþjálfun fyrir fötluð börn eða fjölfatlaða einstaklinga. 
2. Sjúkraþjálfun sem er nauðsynlegur liður í endurhæfingu eftir aðgerð, alvarleg veikindi eða 

slys sem leitt hefur til meiri háttar færniskerðingar.  
3. Sjúkraþjálfun vegna eftirtalinna langvinnra sjúkdóma þar sem sýnt þykir að þjálfunin geti 

seinkað eða komið í veg fyrir meiri háttar færniskerðingu. 
o Bólgugigtarsjúkdómar eins og Liðagigt (RA), Morbus Bechterew, Psoriasisgigt eða 

sambærilegt. 
o Taugasjúkdómar eins og MS, MND, Parkinson, vöðvarýrnunarsjúkdómar eða 

sambærilegt.  
o Útbreidd slitgigt 
o Langvinnir blóðrásar og lungnasjúkdómar 

4. Sjúkraþjálfun í heimahúsi þegar sjúkraþjálfun er nauðsynlegur þáttur í því að sjúklingur 
geti dvalið heima. Alltaf þarf að óska eftir samþykki SÍ fyrirfram vegna heimaþjálfunar. 

 
Vafamál. 
Ef upp koma vafamál, þ.e. ef sjúkraþjálfari er með sjúkling í meðferð sem fellur ekki að öllu leyti undir 
ofantaldar flokkanir en sjúkraþjálfari telur algera nauðsyn á að viðkomandi fái meira en 25 skipti í 
þjálfun, getur hann sent umsókn um viðbótarþjálfun til SÍ.  Með umsókn skal fylgja ítarlegur 
rökstuðningur frá sjúkraþjálfara þar sem fram kemur sjúkdómsgreining, niðurstaða skoðunar og mat 
á færni, meðferðaráætlun og markmið meðferðar. Bent er á að senda slíkar umsóknir tímanlega svo 
tími vinnist til þess að afgreiða þær áður en greiðsluþátttöku lýkur. 

